
NOĦOLQU NETWERK DIĠITALI TAL-EWROPA

Hija prijorità tal-Kummissjoni Juncker li nipprovdu liċ-ċittadini tagħna bl-aqwa aċċess possibbli għad-dinja online u l-ħiliet 
għall-bini ta’ futur diġitali għall-Ewropa.

Id-domanda għal konnettività bla wajers bl-użu ta’ smartphones u apparati futuri li jaħdmu bil-5G qiegħda dejjem tikber. 
It-traffiku fuq il-mowbajls se jikber tmien darbiet iktar fil-ħames snin li ġejjin.

intlaħaq qbil politiku dwarhom jew ġew finalizzati mill-
Parlament Ewropew u l-Kunsill tal-Unjoni Ewropea

inizjattivi leġiżlattivi għadhom miftuħin għall-Parlament 
Ewropew u għall-Kunsill tal-Unjoni Ewropea biex jadottawhom

inizjattivi leġiżlattivi 
ppreżentati mill-Kummissjoni 
Juncker

“Nemmen li għandna nagħmlu użu ħafna aħjar mill-opportunitajiet kbar offruti mit-teknoloġiji 
diġitali, li ma għandhomx fruntieri. Sabiex nagħmlu dan, jeħtieġ li jkollna l-kuraġġ li nkissru 
s-sajlos nazzjonali fir-regolamentazzjoni tat-telekomunikazzjonijiet, fil-leġiżlazzjoni tad-
drittijiet tal-awtur u tal-protezzjoni tad-data, fil-ġestjoni ta’ mewġ tar-radju u fl-applikazzjoni 
tal-liġi tal-kompetizzjoni. Jekk nagħmlu dan, nistgħu niżguraw li l-konsumaturi jista’ jkollhom 
aċċess għas-servizzi, mużika, films u avvenimenti sportivi fuq l-apparat elettroniku tagħhom 
kull fejn ikunu fl-Ewropa.”

Dak li dak iż-żmien kien kandidat għal President tal-Kummissjoni Ewropea Jean-
Claude Juncker, Linji Gwida Politiċi għall-Kummissjoni li jmiss, il-15 ta’ Lulju 2014

Suq Uniku Diġitali għall-
benefiċċju tal-Ewropej kollha

LEJN UNJONI AKTAR MAGĦQUDA, AKTAR 
B’SAĦĦITHA U AKTAR DEMOKRATIKA

Qabel l-2014 Taħt il-Kummissjoni Juncker

Ħafna nies f’żoni remoti m’għandhomx 
aċċess għal konnessjonijiet tal-internet 
tajbin.

Madwar €43.2 biljun ġew investiti fis-settur diġitali grazzi 
għall-appoġġ tal-Fond Ewropew għal Investimenti Strateġiċi 
(FEIS). Barra minn hekk, qed jiġu investiti iktar minn €14-
il biljun taħt il-Fondi Strutturali u ta’ Investiment Ewropej 
f’teknoloġiji diġitali.

B’kollox, 2,800 muniċipalità fl-Ewropa kienu diġà magħżula biex jirċievu 
vawċer ta’ WiFi4EU b’valur ta’ EUR 15,000. Fil-ġimgħat li ġejjin se jintgħażlu 
3,400 muniċipalità oħra biex jirċievu l-vawċer. Dan il-vawċer jista’ jintuża 
biex jiġu stabbiliti hotspots tal-Wi-Fi fl-ispazji pubbliċi, bħal kunsilli lokali, 
libreriji, mużewijiet, parks, pjazez u postijiet oħra ta’ interess pubbliku.

Mewġ spettru tar-radju huma l-bażi għal 
WiFi, mowbajls u apparat ieħor mingħajr 
fili. L-użu tagħhom mhux koordinat sew 
fl-Ewropa.

Servizzi li jużaw l-ispettru jiswew madwar 
€500 biljun fis-sena għall-ekonomija 
Ewropea.

Suq ifframmentat u dewmien ħallew 
lill-Ewropa lura fir-rigward ta’ konnessjoni 
4G għal diversi snin. 

Koordinazzjoni aħjar tal-ispettru se żżid il-valur ta’ servizzi li jużaw l-ispettru 
għal €1 triljun fis-sena sal-2023.

L-Ewropa se tkun tista’ tvara b’suċċess il-konnessjonijiet tal-
5G bis-saħħa ta’ koordinazzjoni aħjar tal-ispettru u livell għoli 
ta’ ċibersigurtà tan-netwerks, l-għoti ta’ aċċess għall-internet 
mobbli b’veloċità għolja għal kulħadd u servizzi ġodda bħal 
karozzi kollegati, kura tas-saħħa mill-bogħod, bliet intelliġenti 
u video streaming waqt li jivvjaġġaw madwar il-kontinent.

Diffikultajiet għal ħafna ċittadini meta 
jittrattaw ma’ amministrazzjonijiet 
pubbliċi online, speċjalment meta jaħdmu, 
jgħixu jew jagħmlu negozju f’pajjiż ieħor 
tal-UE.

Sal-2020, il-Portal Diġitali Uniku se jipprovdi punt tad-
dħul għal proċeduri amministrattivi online għaċ-ċittadini 
u n-negozji.

INNEĦĦU L-OSTAKLI DIĠITALI GĦALL-KONSUMATURI U N-NEGOZJI

Fid-dinja online, l-erba’ libertajiet tal-UE — il-moviment liberu tal-merkanzija, tal-kapital, tas-servizzi u tax-xogħol — 
għadhom mhumiex realtà. Il-Kummissjoni Juncker kienet qed tindirizza dawn il-problemi.

Qabel l-2014 Taħt il-Kummissjoni Juncker

L-Ewropej ma jistgħux jużaw 
l-abbonamenti online tagħhom waqt li 
jivvjaġġaw. Is-streaming tal-programm 
televiżiv favorit tagħhom jista’ jkun 
imblukkat barra minn pajjiżhom.

Sa minn April 2018, l-Ewropej jistgħu jaċċessaw 
l-abbonamenti tagħhom online għal films, avvenimenti 
sportivi, kotba elettroniċi, logħob u servizzi tal-mużika meta 
jivvjaġġaw lejn Stat Membru ieħor.

Aġ
ġo

rn
at

a 
t-

8 
ta

’ M
ej

ju
 2

01
9



Qabel l-2014 Taħt il-Kummissjoni Juncker

Prezzijiet tar-roaming għoljin biex tuża 
l-mowbajl tiegħek barra minn pajjiżek 
fl-Ewropa. Fl-2007: iktar minn €0.50 
il-minuta għal telefonata bil-vuċi, €0.28 
għal SMS u €6000 għal kull GB ta’ 
data. Prezzijiet għoljin għal telefonati 
internazzjonali fl-UE.

It-tariffi tar-roaming spiċċaw f’Ġunju 2017. Minn dakinhar, 
l-użu tad-data mobbli kiber sa 12-il darba, filwaqt li l-għadd 
ta’ telefonati magħmula mill-vjaġġaturi rdoppja meta 
mqabbel ma’ qabel intemmu t-tariffi tar-roaming. L-użu 
tad-data mobbli kiber sa 12-il darba, filwaqt li l-għadd ta’ 
telefonati magħmula mill-vjaġġaturi rdoppja meta mqabbel 
ma’ qabel Ġunju 2017.

Prezzijiet għoljin għal telefonati 
internazzjonali fl-UE.

Telefonati ‘l barra lejn pajjiżi oħra fl-Unjoni Ewropea se jiswew inqas mill-15 
ta’ Mejju 2019. Ir-regoli l-ġodda jillimitaw il-prezz tat-telefonati intra-UE 
għal 19-il ċenteżmu kull minuta (+VAT), u sitt ċenteżmu għal kull SMS (+ 
VAT).

Id-drittijiet tal-konsumatur ma ġewx 
adattati għall-era diġitali.

Ir-regoli tal-protezzjoni tal-konsumatur aġġornati u r-regoli 
kuntrattwali diġitali ġodda se:
• jagħtu lill-konsumaturi aktar drittijiet fid-dinja online;
• jagħti fiduċja lill-konsumaturi meta jixtru online u mingħand 

Stati Membri differenti.

Il-konsumaturi huma mblukkati 
ġeografikament milli jkollhom aċċess 
għal oġġetti u servizzi online f’pajjiżi 
oħra, pereżempju l-ħtieġa ta’ ħlas b’kard 
ta’ debitu jew ta’ kreditu minn pajjiż 
speċifiku biss.

Mit-3 ta’ Diċembru 2018, ir-regoli l-ġodda kontra 
l-imblukkar ġeografiku mhux ġustifikat jiżguraw li 
l-konsumaturi jkollhom aċċess għal oġġetti u servizzi online 
mingħajr inkwiet dwar diskriminazzjoni jew restrizzjonijiet 
abbażi tal-ġeografija.

Prezzijiet mitluba għal konsenja ta’ 
pakketti żgħar fi Stat Membru ieħor ta’ 
spiss ikunu sa ħames darbiet ogħla mill-
prezzijiet domestiċi, mingħajr rabta ċara 
mal-ispejjeż reali.

Hemm 62 % tal-kumpaniji li jixtiequ 
jbigħu online u li jgħidu li l-ispejjeż għolja 
tal-konsenja huma problema.

Aktar trasparenza fil-prezzijiet u żieda fis-sorveljanza 
regolatorja jinkoraġġixxu prezzijiet aktar baxxi, jippermettu 
lill-konsumaturi u lil negozji żgħar biex jieħdu deċiżjonijiet 
infurmati, u jagħmlu l-kunsinna tal-pakketti iktar 
affordabbli.

Dan għandu l-potenzjal li:
• iżid il-kummerċ elettroniku transfruntier b’aktar minn 4 %;
• iżid l-għadd ta’ impriżi li jbigħu online bejn il-fruntieri b’aktar 

minn 6 % u l-volum ta’ kummerċ online b’5 %.

Hemm 20 miljun persuna li jgħixu fl-UE 
li twieldu fi Stat Membru differenti tal-
UE minn dak li huma residenti fih issa. 
Ta’ spiss ma jkunux jistgħu jaċċessaw 
kontenut awdjoviżiv minn pajjiżhom.

Regoli ġodda se jagħmluha aktar faċli għax-xandara li jżidu 
l-prodotti online tagħhom bejn il-fruntieri, jagħtu lin-nies 
għażla u aċċess aħjar għall-kontenut bejn il-fruntieri 
u jippermettu li l-kultura Ewropea toktor.

Hemm 26 miljun persuna għamja jew 
b’vista batuta fl-Ewropa li huma limitati 
fl-aċċess tagħhom għall-kultura peress li 
l-formati li jeħtieġu mhumiex faċilment 
disponibbli.

Regoli ġodda jippermettu materjal stampat f’formati speċjali 
— bħall-Braille jew id-Daisy — biex isiru u jiġu mxerrda għal 
persuni b’diffikultà biex jaqraw materjal stampat. 
Persuni għomja, b’diffikultà bil-vista jew li b’xi mod ieħor 
għandhom diffikultà biex jaqraw materjal stampat jistgħu 
jaċċessaw aktar kotba u materjal stampat ieħor, inklużi kotba 
awdjo adattati u kotba elettroniċi, f’formati aċċessibbli — fl-
Unjoni Ewropea u fil-bqija tad-dinja.



Qabel l-2014 Taħt il-Kummissjoni Juncker

Kumpaniji u amministrazzjonijiet pubbliċi 
jħabbtu wiċċhom ma’ diffikultajiet biex 
jaħżnu u jipproċessaw data mhux 
personali (eż. traffiku, it-temp) f’pajjiżi 
differenti tal-UE.

Dan iwaqqaf lil negozji żgħar u medji, 
u negozji ġodda milli jidħlu fi swieq ġodda 
bejn il-fruntieri u milli jespandu, u jwassal 
għal duplikazzjoni għalja għall-faċilitajiet 
tal-ħżin tad-data.

Sett uniku ta’ regoli huwa mistenni li jagħmilha iktar faċli li jsir 
kummerċ transfruntier fl-UE, peress li l-ħżin u l-ipproċessar 
transfruntier isir iktar faċli u jsegwi sett ta’ regoli wieħed fl-UE 
kollha.

Spejjeż aktar baxxi għal servizzi tad-data u aktar flessibbiltà 
għal kumpaniji jistgħu jirriżultaw fi dħul addizzjonali għan-
negozji Ewropej sa €10.4 biljun.

Miljun negozju tal-UE jiddependu fuq 
pjattaformi online biex jilħqu lill-klijenti 
tagħhom. Meta jqumu kwistjonijiet 
fir-relazzjonijiet bejn il-pjattaforma 
u n-negozju, dawn jaffettwaw b’mod 
negattiv il-bejgħ tan-negozji u l-fiduċja fl-
ekonomija online. Iktar minn nofs l-utenti 
kummerċjali (46 %), partikularment dawk 
żgħar, jesperjenzaw problemi b’servizzi ta’ 
intermedjazzjoni online.

L-ewwel regoli li qatt eżistew dwar il-prattiki kummerċjali 
tal-pjattaformi online se joħolqu ambjent kummerċjali ġust, 
trasparenti u prevedibbli għan-negozji u n-negozjanti meta 
jużaw pjattaformi online.

Fost dawk li se jibbenefikaw mir-regoli l-ġodda li ntlaħaq qbil 
dwarhom illum hemm in-negozjanti li jbigħu fis-swieq online, 
il-lukandiera li jużaw il-pjattaformi tal-prenotazzjonijiet, jew 
l-iżviluppaturi tal-apps. Ir-regolament il-ġdid se joffri wkoll 
possibbiltajiet ġodda għar-riżoluzzjoni ta’ tilwim u lmenti.

L-internet kiber b’mod enormi –kważi 
1.3 biljun sit web jippermettu lil 3.7 
biljun utent kuljum biex jiskambjaw 
informazzjoni, jinnegozjaw u jinteraġixxu 
b’intensità mingħajr preċedent. Id-
diżinformazzjoni hija fenomenu li ilu 
jeżisti. Filwaqt li l-pjattaformi online ġabu 
magħhom ħafna benefiċċji, jippermettu 
wkoll li tiġi prodotta informazzjoni falza, 
u li tixxerred u tiġi promossa b’mod 
wiesa’. Skont l-istħarriġ tal-opinjoni tal-
Ewrobarometru, 83 % tal-Ewropej jaħsbu 
li l-aħbarijiet foloz huma ta’ theddida 
għad-demokrazija.

Biex tipproteġi s-sistemi demokratiċi u d-dibattiti pubbliċi 
tagħha u fid-dawl tal-elezzjonijiet Ewropej tal-2019 kif ukoll 
l-elezzjonijiet nazzjonali u lokali, l-UE adottat Pjan ta’ Azzjoni 
biex iżżid l-isforzi kontra d-diżinformazzjoni fl-Ewropa u lil 
hinn.

Il-Pjan ta’ Azzjoni jiffoka fuq erba’ oqsma: it-titjib 
fid-detezzjoni, l-analiżi u l-kxif tad-diżinformazzjoni; 
Kooperazzjoni aktar b’saħħitha u rispons konġunt għad-
diżinformazzjoni; Il-mobilizzazzjoni tas-settur privat biex tiġi 
indirizzata d-diżinformazzjoni; Is-sensibilizzazzjoni u t-titjib 
tar-reżiljenza soċjetali.

Bħala parti mill-Pjan ta’ Azzjoni twaqqfet Sistema dedikata 
ta’ Twissija Rapida f’Marzu 2019 fost l-istituzzjonijiet tal-UE 
u l-Istati Membri biex tiffaċilita l-iskambju ta’ informazzjoni 
dwar theddid ta’ diżinformazzjoni f’ħin reali.



NINVESTU FIL-FUTUR DIĠITALI TAL-EWROPA

Qabel l-2014 Taħt il-Kummissjoni Juncker

Industriji intensivi fid-drittijiet tal-awtur 
huma assi ewlieni għall-ekonomija 
Ewropea – jirrappreżentaw 11,65 miljun 
impjieg u jikkontribwixxu EUR 915 biljun 
fis-sena, 6,8 % tal-PDG tal-Ewropa.

It-teknoloġiji diġitali biddlu l-modi kif 
nipproduċu, nqassmu u naċċessaw 
il-kontenut kreattiv, u b’hekk jiftħu 
opportunitajiet ġodda iżda wkoll 
jagħmluha diffiċli għall-kreaturi, id-
detenturi tad-drittijiet u lill-istampa 
biex jinnegozjaw mal-pjattaformi online 
t-termini u l-kundizzjonijiet għall-użu ta’ 
xogħolhom. 

Ir-regoli modernizzati dwar id-drittijiet tal-awtur jgħinu 
biex jinħoloq ambjent diġitali sostenibbli billi:
• jagħmluha iktar faċli għall-kreaturi u l-awturi biex 

jinnegozjaw remunerazzjoni ġusta
• jippermettu s-setturi kreattivi u lill-istampa biex jinnegozjaw 

ftehimiet aħjar għall-użu tax-xogħol tagħhom online
• jipprovdu drittijiet diġitali aktar ċari għaċ-ċittadini, u
• jipprovdu iktar opportunitajiet għax-xjenza, l-edukazzjoni 

u l-istituzzjonijiet tal-wirt kulturali

Ir-regoli l-ġodda se jibbenefikaw direttament lil aktar minn 
500,000 awtur – inklużi kompożituri, kittieba, diretturi, 
xeneġġjaturi, ġurnalisti, fotografi, ġurnalisti, u aktar minn 
500,000 artist inklużi mużiċisti, kantanti, atturi, żeffiena 
u artisti oħra tal-ispettaklu.

Ċifri reċenti juru li theddid diġitali qed 
jevolvu malajr: attakki ta’ ransomware 
żdiedu b’300 % mill-2015 ‘l hawn. Skont 
diversi studji, l-impatt ekonomiku taċ-
ċiberkriminalità żdied b’ħames darbiet 
mill-2013 sal-2017, u jista’ jkompli 
jiżdied b’fattur ta’ erbgħa sal-2019. 
L-evidenza tindika li nies minn madwar 
id-dinja jidentifikaw attakki ċibernetiċi 
minn pajjiżi oħra fost l-akbar theddid 
għas-sigurtà nazzjonali.

L-UE issa għandha firxa ta’ strumenti, inkluża l-ewwel 
leġiżlazzjoni tal-UE dwar iċ-ċibersigurtà (id-Direttiva dwar is-
Sigurtà tan-Netwerks u tas-Sistemi tal-Informazzjoni) u l-Att 
dwar iċ-Ċibersigurtà biex isaħħu l-kooperazzjoni kontra 
l-attakki ċibernetiċi. L-Att dwar iċ-Ċibersigurtà jsaħħaħ ir-rwol 
tal-Aġenzija tal-UE għaċ-Ċibersigurtà (ENISA) u jistabbilixxi 
qafas Ewropew komuni taċ-ċertifikazzjoni taċ-ċibersigurtà 
għas-servizzi, is-sistemi u t-tagħmir tal-IT.

L-UE se tippreżenta wkoll netwerk Ewropew ta’ ċentri ta’ 
għarfien espert dwar iċ-ċibersigurtà, sabiex tgħin fit-tisħiħ tar-
riċerka u l-iskjerament ta’ kapaċitajiet ġodda taċ-ċibersigurtà 
fl-UE.

L-Intelliġenza artifiċjali (AI) hija 
tradizzjonalment marbuta mar-robotika, 
iżda l-potenzjal tagħha huwa ferm akbar. 
L-approċċ fl-Ewropa huwa pjuttost 
frammentat, b’partijiet oħra tad-dinja 
meqjusa bħala aktar avvanzati fl-iżvilupp 
tal-intelliġenza artifiċjali. Il-livelli ta’ 
investiment jeħtieġ li jiżdiedu, kif ukoll 
l-aċċess għad-data, li permezz tagħhom 
l-intelliġenza artifiċjali tiffjorixxi. Jeħtieġ 
ukoll li jiġu indirizzati l-aspetti etiċi 
u soċjali tal-intelliġenza artifiċjali, biex 
jiġi żgurat li l-iżvilupp tat-teknoloġija jkun 
ibbażat fuq il-fiduċja u s-sigurtà.

L-approċċ tal-Kummissjoni Ewropea għall-intelliġenza 
artifiċjali u r-robotika jittratta aspetti teknoloġiċi, etiċi, 
legali u soċjoekonomiċi biex tingħata spinta lill-kapaċità 
industrijali u tar-riċerka tal-UE u biex l-intelliġenza artifiċjali 
titqiegħed għas-servizz taċ-ċittadini Ewropej u l-ekonomija. 
L-intelliġenza artifiċjali saret żona ta’ importanza strateġika 
u xprunatur ewlieni tal-iżvilupp ekonomiku. Madankollu, 
l-impatti soċjoekonomiċi, legali u etiċi għandhom jiġu 
indirizzati b’attenzjoni. L-UE għandha tgħaqqad il-forzi tagħha 
biex tibqa’ minn ta’ quddiem f’din ir-rivoluzzjoni teknoloġika, 
u biex tiżgura l-kompetittività u ssawwar il-kundizzjonijiet 
għall-iżvilupp u l-użu tagħha, u tiżgura li l-valuri Ewropej jiġu 
rispettati.

Huma meħtieġa superkompjuters 
għall-ipproċessar ta’ volumi ta’ data 
dejjem akbar u biex iġibu benefiċċji 
lis-soċjetà f’diversi oqsma, mill-kura 
tas-saħħa u l-enerġija rinnovabbli sas-
sikurezza tal-karozzi u ċ-ċibersigurtà. 
Illum, madankollu, meta mqabbla mal-
kompetituri tagħha miċ-Ċina, il-Ġappun 
jew l-Istati Uniti, l-Ewropa ċarament 
qed tinvesti inqas fil-komputazzjoni 
ta’ prestazzjoni għolja, b’distakk ta’ 
finanzjament ta’ €500-750 miljun 
fis-sena. B’riżultat ta’ dan, ix-xjenzati 
u l-industrija qed jipproċessaw aktar 
u aktar id-data tagħhom barra mill-UE.

Qed jiġi investit EUR 1 biljun b’mod konġunt mal-Istati 
Membri biex tinbena infrastruttura għal superkompjuter 
Ewropew mill-aqwa fid-dinja.

L-Impriża Konġunta EuroHPC (High Performance computing 
- komputazzjoni ta’ Prestazzjoni Għolja) twaqqfet fl-
2018 bil-għan li tgħammar lill-UE sal-aħħar tal-2020 
b’infrastruttura tas-superkompjuter mill-aqwa fid-dinja, li se 
tappoġġa l-iżvilupp ta’ applikazzjonijiet xjentifiċi, industrijali 
u tas-settur pubbliku ewlenin f’ħafna oqsma, inklużi 
l-mediċina personalizzata, il-bijoinġinerija, it-tbassir tat-
temp u l-indirizzar tat-tibdil fil-klima, l-iskoperta ta’ materjali 
u mediċini ġodda, l-esplorazzjoni għaż-żejt u l-gass, it-tfassil 
ta’ ajruplani u karozzi ġodda, u bliet intelliġenti. S’issa, 27 
pajjiż Ewropew ingħaqdu mal-Impriża Konġunta EuroHPC.

